ΤΗ ΚΘ´ ΤΟΥ ΜΗΝΟΣ ΔΕΚΕΜΒΡΙΟΥ

Μνήμη των Αγίων Νηπίων, των υπό Ηρώδου αναιρεθέντων, χιλιάδων δεκατεσσάρων.

ΑΚΟΛΟΥΘΙΑ

Επιμέλεια Εκδόσεως, Αρχιμ. Μελέτιος Στάθης.

Κτήτωρ της Ιεράς Μονής Αγίων Νηπίων Δερβενοχωρίων.

Ιερά Μόνη Αγίων Νηπίων Πάνακτος Θηβών.

Τ.Κ. 190 12 Βίλλια. Τηλ.: 22630 51580

ΕΙΣ ΤΟΝ ΜΙΚΡΟΝ ΕΣΠΕΡΙΝΟΝ

Ιστώμεν στιχ. δ , και ψάλλομεν τα κάτωθι Στιχηρά Προσόμοια. Ήχος α . Των ουρανίων ταγμάτων.

Η απειρόκακος Παίδων, ανευφημείσθω πληθύς, η των Πρωτομαρτύρων, θεοδόξαστος φάλαγξ· Χριστώ γαρ τω τεχθέντι εν Βηθλεέμ, εκ της μόνης Θεόπαιδος, ως απαρχή προσηνέχθησαν θαυμαστή, και θυσία πανυπέρτιμος.

Του Ιησού γεννηθέντος, ο δολιώτατος, Ηρώδης εταράχθη, και τα άδολα βρέφη, παρέδωκε ο τάλας ξίφους ακμή· αλλ  αυτά ως ουκ ώετο, Θεού ανέδειξε Μάρτυρας ευκλεείς, και Μαρτύρων αρχιμάρτυρας.

Νέον ετέχθη παιδίον, ο προ αιώνων τεχθείς, εξ αμωμήτου Κόρης, Βηθλεέμ εν τη πόλει, και τούτω προσηνέχθη δώρον Βρεφών, αρτιτόκων το άθροισμα, σφαγιασθέντων Ηρώδου του απηνούς, βασιλέως βαρβαρότητι.

Ταις των αιμάτων αρδείας, εστηλιτεύσατε, Ηρώδου του ληρώδους, την εξάγιστον γνώμην, και ταύτην υποβρύχιον εν αυταίς, αληθώς εποιήσατε, της ακακίας ως ρόδα νεοθαλή, Παιδομάρτυρες μακάριοι.

Δόξα. Ήχος β´.
Του Κυρίου Ιησού γεννηθέντος, εν Βηθλεέμ της Ιουδαίας, ο παράνομος βασιλεύς εταράττετο, και αγκαλοφορούμενα Βρέφη, ως στάχυας αώρους εθέριζεν. Ω της Ηρώδου πωρώσεως! Δι’ ης μισθόν ένδικον, θεόθεν ο άφρων απέλαβε, καταδίκην αιώνιον. Αυτής ουν Κύριε ρύσαι ημάς, πρεσβείαις των Μαρτύρων σου.

Και νυν. Της Εορτής. Ο αυτός. Γερμανού.

Μέγα και παράδοξον θαύμα, τετέλεσται σήμερον! Παρθένος τίκτει και μήτρα ου φθείρεται, ο Λόγος σαρκούται, και του Πατρός ου κεχώρισται. Άγγελοι μετά Ποιμένων δοξάζουσι, και ημείς συν αυτοίς εκβοώμεν· Δόξα εν υψίστοις Θεώ, και επί γης ειρήνη.

Εις τον Στίχον, Στιχηρά Προσόμοια. Ήχος β´. Οίκος του Εφραθά.

Θέλων συνανελείν, τον Κτίστην ο Ηρώδης, εν Βηθλεέμ άνειλε, πληθύν απειροκάκων, Νηπίων ο ασύνετος.

Στιχ.: Θαυμαστός ο Θεός εν τοις Αγίοις Αυτού.

Έθραυσε των Βρεφών, η φάλαγξ του Ηρώδου, την μισητήν κακίαν, ης ρύσαι ημάς Σώτερ, αυτών ταις παρακλήσεσι.

Στιχ.: Τοις Αγίοις τοις εν τη γη Αυτού εθαυμάστωσεν ο Κύριος.

Τέκνα τα της Ραχήλ, σης απροσίτου δόξης, τη μυστική τραπέζη, ως σφάγια ευώδη, Οικτίρμον ανηνέχθησαν.

Δόξα.

Λόγος ο του Πατρός, εν Πνεύματι Αγίω, εκ της αγνής Παρθένου, ως νήπιον ωράθη, δι  ἄκραν αγαθότητα.

Και νυν.

Άστρον εν Βηθλεέμ, εκ της πανάγνου Κόρης, ανέτειλεν ο Κτίστης, ημέραν σωτηρίας, ανθρώποις χαριζόμενος.

Νυν απολύεις. το Τρισάγιον.

Απολυτίκιον. Ήχος πλ. α . Τον συνάναρχον Λόγον

Των Αγίων Νηπίων τον θείον όμιλον, ων ο Ηρώδης φονία χειρί απέκτεινεν, ανυμνήσωμεν πιστοί ως θείους Μάρτυρας· ότι προσήχθησαν Χριστώ, Νηπιάσαντι σαρκί, ως άμωμα ιέρεια, εκδυσωπούντα απαύστως, ελεηθήναι τας ψυχάς ημών.

Έτερον. Ήχος δ´. Ταχύ προκατάλαβε.

Μαρτύρων προσήχθητε, παρεμβολή θαυμαστή, Χριστώ Παιδομάρτυρες τω εκ Παρθένου ημίν, σαρκί νηπιάσαντι· αίμασι δε τιμίοις, εξυφάνατε πρώτον, ένδυμα ευφροσύνης τη σεπτή Εκκλησία, η πάντοτε πρεσβείαις υμών, ειρήνην βραβεύετε.

Το της Εορτής.

Η Γέννησίς σου Χριστέ ο Θεός ημών, ανέτειλε τω κόσμω το φως το της γνώσεως, εν αυτή γαρ οι τοις άστροις λατρεύοντες, υπό αστέρων εδιδάσκοντο, Σε προσκυνείν τον Ήλιον της δικαιοσύνης, και Σε γινώσκειν εξ ύψους ανατολήν, Κύριε δόξα σοι.

Απόλυσις.

ΕΙΣ ΤΟΝ ΜΕΓΑΝ ΕΣΠΕΡΙΝΟΝ

Μετά τον Προοιμιακόν, στιχολογούμεν το Μακάριος ανήρ. Εις δε το Κύριε εκέκραξα, ιστώμεν στιχ. στ  καὶ ψάλλομεν τα κάτωθι Στιχηρά Προσόμοια.
 Ήχος δ´. Ως γενναίον εν Μάρτυσιν.

Θησαυρόν τον κρυπτόμενον, εκζητών ο παράνομος, τους ακάκους σήμερον, Παίδας έθυσε, και η Ραχήλ απαράκλητος, υπήρχε την άδικον, κατοπτεύουσα σφαγήν, και τον άωρον θάνατον, ους εθρήνησε, δονουμένη τα σπλάγχνα, αλλά τούτους, επευφραίνεται εν κόλποις, του Αβραάμ άρτι βλέπουσα.

Βασιλέα τον άχρονον, υπό χρόνον γενόμενον, βασιλεύς παράνομος επεζήτησε, και μη ευρών ανελείν αυτόν, των Παίδων εθέρισεν, απειρόκακον πληθύν, ους ειργάσατο· Μαρτυρας, ως ουκ ώετο, και πολίτας της άνω βασιλείας, την αυτού εις τους αιώνας, παραφροσύνην ελέγχοντας.

Εκ Παρθένου τεχθέντι σοι, προαιώνιε Κυριε, και δι' αγαθότητα νηπιάσαντι, χορός Νηπίων προσήνεκται· Μαρτύρων εν αίματι, την αθόλωτον ψυχήν λαμπρυνθείς δικαιότατα· α κατώκισας, εις Μονάς αειζώους, την Ηρώδου, στηλιτεύοντα κακίαν, και ωμοτάτην παράνοιαν.

Προσόμοια έτερα. Ήχος πλ. δ´. Ω του παραδόξου θαύματος.

Ω της Ηρώδου πωρώσεως! Κατά Θεού εμμανείς, του σαρκί νηπιάσαντος, Βηθλεέμ τοις βρέφεσι, τον θυμόν επαφίησι, και ξίφει πάντα δημίων δίδωσι, ζωής στερήσαι τον ζωής αίτιον, τούτων οιόμενος, της σφαγής τω αίματι ο λυμεών, του καρπού της φύσεως, ο απηνέστατος.

Μάγοι εκ Περσίδος φθάσαντες, εις την Ιερουσαλήμ, τον Ηρώδην ετάραξαν και μανείς ο δείλαιος, τα Νήπια κατέσφαττεν, ως βότρυες δε Χριστώ προσήχθησαν, ει και μητρώων μαζών εσπάσθησαν, οι Νεομάρτυρες, τον Ηρώδην πλήξαντες διο Χριστόν, πίστει ικετεύουσιν, εις το σωθήναι ημάς.

Κλαίει η Ραχήλ τα Νήπια, εν τη Ραμά δε φωνή, νυν μεγάλη ακούεται ο Ηρώδης μαίνεται, και αθέως φρυάττεται, ο Ιωάννης φεύγει εν όρεσι, λίθος μητέρα συν τέκνω δέχεται, ο Ζαχαρίας δε, εν Ναώ φονεύεται, ο δε Χριστός, φεύγει αφείς έρημον, Εβραίων οίκημα.

Δόξα. Ήχος πλ. δ . Ανδρέου Κρήτης.

Ηρώδης ο παράνομος, θεωρών τον αστέρα, υπέρ πάσαν κτίσιν λαμπρότερον, εταράττετο, και γαλακτοτροφούμενα Βρέφη, εξ αγκαλών μητρικών αφήρπαζεν. Η δε Ελισάβετ, λαβούσα τον Ιωάννην, πέτραν παρεκάλει. Δεξαι Μητέρα μετά τέκνου. Όρος εδέξατο τον Πρόδρομον, φάτνη εφύλαττε τον θησαυρόν, ον αστήρ εμήνυσε, Μαγοι προσεκύνουν, Κυριε δόξα σοι.

Και νυν. Της Εορτής. Ο αυτός. Ιωάννου Μοναχού.

Παράδοξον μυστήριον, οικονομείται σήμερον! καινοτομούνται φύσεις, και Θεός άνθρωπος γίνεται· όπερ ην μεμένηκε, και ο ουκ ην προσέλαβεν, ου φυρμόν υπομείνας, ουδέ διαίρεσιν.

Είσοδος, το Φως ιλαρόν, το Προκείμενον της ημέρας και τα Αναγνώσματα.

Προφητείας Ησαΐου το Ανάγνωσμα. (μγ´ 9-14).

Τάδε λέγει Κύριος. Πάντα τα έθνη συνήχθησαν άμα, και συναχθήσονται άρχοντες εξ αυτών. Τις αναγγελεί ταύτα εν αυτοίς; η τα εξ αρχής, τις ακουστά ποιήσει υμίν; Αγαγέτωσαν τους μάρτυρας αυτών και δικαιωθήτωσαν, και ειπάτωσαν αληθή. Γίνεσθέ μοι μάρτυρες, και εγώ μάρτυς Κύριος ο Θεός, και ο παις, ον εξελεξάμην· ίνα γνώτε, και πιστεύσητε, και συνήτε, ότι εγώ ειμι. Έμπροσθέν μου ουκ εγένετο άλλος Θεός, και μετ  ἐμὲ ουκ έσται. Εγώ ειμι ο Θεός, και ουκ έστι πάρεξ εμού ο σώζων. Εγώ ανήγγειλα και έσωσα, ωνείδισα, και ουκ ην εν υμίν αλλότριος. Υμείς εμοί μάρτυρες, και εγώ Κύριος ο Θεός· ότι απ  ἀρχῆς εγώ ειμι, και ουκ έστιν ο εκ των χειρών μου εξαιρούμενος. Ποιήσω, και τις αποστρέψει αυτό; Ούτω λέγει Κύριος ο Θεός, ο λυτρούμενος ημάς, ο Άγιος ΙσραήλΣοφίας Σολομώντος το Ανάγνωσμα. (Κεφ. γ  19).

Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι, και ελογίσθη κάκωσις η έξοδος αυτών, και η αφ  ἡμῶν πορεία, σύντριμμα οι δε είσιν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται ότι ο Θεός επείρασεν αυτούς, και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς, και ως ολοκάρπωμα θυσίας προσεδέξατο αυτούς. Και εν καιρώ επισκοπής αυτών αναλλάμψουσι, και ως σπινθήρες εν καλάμη διαδραμούνται. Κρινούσιν έθνη, και κρατήσουσι λαών, και βασιλεύσει αυτών Κύριος εις τους αιώνας. Οι πεποιθότες επ  αὐτῷ, συνήσουσιν αλήθειαν, και οι πιστοί εν αγάπη προσμενούσιν αυτφ· ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.

Σοφίας Σολομώντος το Ανάγνωσμα. (Κεφ. 3, 1-9)

Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι. Και ελογίσθη κάκωσις η έξοδος αυτών, και η αφ' ημών πορεία σύντριμμα, οι δε εισιν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται, ότι ο Θεός επείρασεν αυτούς, και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς, και ως ολοκάρπωμα θυσίας προσεδέξατο αυτούς. Και εν καιρώ επισκοπής αυτών αναλάμψουσι, και ως σπινθήρες εν καλάμη διαδραμούνται. Κρινούσιν έθνη, και κρατήσουσι λαών και βασιλεύσει αυτών Κυριος εις τούς αιώνας, οι πεποιθότες επ' αυτόν, συνήσουσιν αλήθειαν, και οι πιστοί εν αγάπη προσμενούσιν αυτώ, ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.

Σοφίας Σολομώντος το Ανάγνωσμα. (ε´ 15-23, στ´ 1-3).

Δίκαιοι εις τον αιώνα ζώσι, και εν Κυρίω ο μισθός αυτών, και η φροντίς αυτών παρά Υψίστω. Δια τούτο λήψονται το βασίλειον της ευπρεπείας, και το διάδημα του κάλλους εκ χειρός Κυρίου· ότι τη δεξιά αυτού σκεπάσει αυτούς, και τω βραχίονι υπερασπιεί αυτών. Λήψεται πανοπλίαν τον ζήλον αυτού και οπλοποιήσει την κτίσιν εις άμυναν εχθρών. Ενδύσεται θώρακα δικαιοσύνην και περιθήσεται κόρυθα κρίσιν ανυπόκριτον. Λήψεται ασπίδα ακαταμάχητον, οσιότητα· οξυνεί δε απότομον οργήν εις ρομφαίαν. Συνεκπολεμήσει αυτώ ο κόσμος επί τους παράφρονας· πορεύσονται εύστοχοι βολίδες αστραπών, και ως από ευκύκλου τόξου, των νεφών, επί σκοπόν αλούνται, και εκ πετροβόλου θυμού πλήρεις ριφήσονται χάλαζαι. Αγανακτήσει κατ  αὐτῶν ύδωρ θαλάσσης· ποταμοί δε συγκλύσουσιν αποτόμως. Αντιστήσεται αυτοίς πνεύμα δυνάμεως, και ως λαίλαψ εκλικμήσει αυτούς, και ερημώσει πάσαν την γην ανομία, και η κακοπραγία περιτρέψει θρόνους δυναστών. Ακούσατε ουν, Βασιλείς, και σύνετε· μάθετε Δικασταί περάτων γης· ενωτίσασθε οι κρατούντες πλήθους, και γεγαυρωμένοι επί όχλοις εθνών· ότι εδόθη παρά Κυρίου η κράτησις υμίν, και η δυναστεία παρά Υψίστου.

Εις την Λιτήν, Ιδιόμελα. Ήχος α . Κυπριανού.

Τω αχράντω σου τόκω, Χριστέ ο Θεός, πρώτη θυσία γέγονε τα Νήπια· Ηρώδης γαρ χειρώσασθαι, σε τον αχείρωτον βουληθείς ηγνόησε, Μαρτύρων προσάγων σοι χορόν. Διο σε ικετεύομεν τον ενανθρωπήσαντα, σώσαι τας ψυχάς ημών.

Ήχος β´. Του αυτού.

Εις τα ώτα Κυρίου Σαβαώθ, εισεληλύθει η σφαγή υμών, Βρέφη τίμια· δι  Αὐτὸν γαρ το αίμα εξεχέατε, και εν κόλποις Αβραάμ επαναπαύεσθε· και την Ηρώδου εις αιώνας, μισητήν κακίαν καταγγέλλετε, δυνάμει του τεχθέντος Χριστού.

Ήχος γ´.
Μισητή του Ηρώδου η παιδοκτονία, δια την αυτού μιαιφονίαν και σεπτή η των Παίδων θυσία, ως ηλικιώτις Χριστού, της ημών σωτηρίας, του καινού σφαγίου προθυομένη, και προπεπονθυία. Μη κλαίε Ραχήλ τα τέκνα, μιμνησκομένη των κόλπων Αβραάμ, ένθα πάντων εστίν, ευφραινομένων η κατοικία.

Ήχος δ´.
Εμπαιχθείς ο Ηρώδης υπό των Μάγων, της Ιουδαίας εφοίνιξε την γην, τοις αίμασι των Αγίων Νηπίων διο Βηθλεέμ εγκαυχάται, και αντί κλαυθμού ευφροσύνην αναλαβούσα, τω εν σπηλαίω τεχθέντι Σωτήρι, μετά των Ασωμάτων ανακραυγάζει· Δόξα εν υψίστοις Θεώ, και επί γης ειρήνη, εν ανθρώποις ευδοκία.

Ήχος πλ. α´.
Ο παλαιός των ημερών, δι  ημς νηπιάσας σαρκί, των Νηπίων το αίμα ως δώρον, πανευπρεπές προσεδέξατο· ζητών γαρ αυτόν φονεύσαι, Ηρώδης ο ασεβής βασιλεύς, ως μανία θεομάχω εκτακείς, τα εν Βηθλεέμ και εν πάσι τοις ορίοις αυτής, από διετούς και κατωτέρω Βρέφη, ως στάχυας αώρους εθέρισεν. Αυτών ταις ικεσίαις ημίν, Χριστέ Σωτήρ του κόσμου, την ειρήνην δος ως φιλάνθρωπος.

Ήχος πλ. β´.
Των Μάγων προσκυνούντων, και το τρισόκλεον δώρον προσφερόντων, Ηρώδης την σφαγήν εμελέτα, και κατά του τεχθέντος Βασιλέως, το ξίφος ο άθλιος ηκόνιζεν, αλλ’  ως αγνοών, εις θυσίαν ζώσαν πλήρην ευφροσύνης, και εις οσμήν ευωδίας πνευματικής, το αίμα των Νηπίων Θεώ προσήγαγε. Κύριε πρεσβείαις αυτών, τους οικτιρμούς σου τω λαώ σου, κατάπεμψον ως φιλάνθρωπος.

Δόξα. Ήχος πλ. δ´.
Σήμερον Ιερεμίου η φωνή, πεπλήρωται η λέγουσα· Φωνή εν Ραμά ηκούσθη, θρήνος και κλαυθμός και οδυρμός πολύς, Ραχήλ κλαίουσα τα τέκνα αυτής· και ουκ ήθελε παρακληθήναι, ότι ουκ εισί. Ηρώδης γαρ ο βασιλεύς, των Μάγων λεγόντων, Που εστίν ο τεχθείς Βασιλεύς των Ιουδαίων, εταράχθη λίαν, και παρ  αὐτῶν τον χρόνον, του φαινομένου αστέρος ακριβώσας, κατά των Νηπίων την σφαγήν ετεκτήνατο· τότε μετά δώρων προσφορών ως οι Μάγοι, και η φύσις των θηλαζόντων, τον Δεσπότην τεχθέντα εν σπηλαίω προσεκύνησεν, ως Σωτήρα του κόσμου, και ευεργέτην του γένους ημών.

Και νυν. Της Εορτής. Ο αυτός. Ιωάννου Μοναχού.

Πως εξείπω το μέγα μυστήριον; Ο άσαρκος σαρκούται, ο Λόγος παχύνεται· ο αόρατος οράται· και ο αναφής ψηλαφάται· και ο άναρχος άρχεται. Ο Υιός του Θεού, Υιός ανθρώπου γίνεται. Ιησούς Χριστός, χθες και σήμερον ο αυτός, και εις τους αιώνας.

ΕΙΣ ΤΟΝ ΣΤΙΧΟΝ. 
Ήχος β´. Ότε εκ του ξύλου.

Ότε εν τη πόλει Βηθλεέμ, της δικαιοσύνης ο μέγας, Έλαμψε Ήλιος, τότε εσκοτίζετο, ο δυσσεβής βασιλεύς, και τα Βρέφη απέκτεινε, φονεύσαι σπουδάζων, της ζωής τον αίτιον, ο ασυνέστατος. Όθεν θεοδόξαστον δήμον, θαυμαστών προσήξε Μαρτύρων, τω Θεώ της δόξης ως ουκ ώετο.

Στιχ.: Θαυμαστός ο Θεός εν τοις Αγίοις Αυτού.

Ότε ο Ηρώδης ο δεινός, ήκουσε των Μάγων λεγόντων, Χριστού την γέννησιν, τότε επαφίησι, κατ  ἀρτιτόκων Βρεφών, τον θυμόν ο παράνομος, και έπλησε πάσαν, Ιουδαίαν αίματος, αδίκω δόγματι· ταύτα δε ευπρόσδεκτον δώρον, θείω προσφοράν και θυσίαν, τω ενανθρωπήσαντι ανέφερε.

Στιχ.: Τοις Αγίοις τοις εν τη γη Αυτού εθαυμάστωσεν ο Κύριος.

Ότε του εχθρού ο μαθητής, έκτεινε αστόργως τον δήμον, γαλουχουμένων Βρεφών, τότε αι ουράνιαι, πύλαι ηνοίγησαν, και η άνω μητρόπολις, ως ηλικιώτας, του Κυρίου Μάρτυρας, αυτά εδέξατο, πάντοτε πρεσβεύοντα ίνα, εύρωμεν πταισμάτων την λύσιν, οι Χριστού την Γέννησιν δοξάζοντες.

Δόξα. Ήχος πλ. δ . Ανδρέου Κρήτης.

Του Ιησού γεννηθέντος εν Βηθλεέμ της Ιουδαίας, των Ιουδαίων το κράτος κατήργηται. Σκιρτάτω τα Νηπια, υπέρ Χριστού σφαττόμενα, Ιουδαία οδυρέσθω· φωνή γαρ ηκούσθη εν Ραμά, Ραχήλ κλαίουσα, τα τέκνα αυτής. Βρέφη γαρ Ηρώδης ανελών ο παράνομος, απεπλήρου την Γραφήν, την Ιουδαίαν εμπιπλών αθώου αίματος· και η γη μεν ηρυθραίνετο τοις των Νηπίων αίμασιν· η εξ Εθνών δε εκκλησία, μυστικώς αγνίζεται, και στολήν ενδύεται. Ήλθεν η αλήθεια, ο Θεός επέφανε, τοις εν σκια καθημένοις, εκ Παρθένου γεννηθείς, εις το σώσαι ημάς.

Και νυν. Της Εορτής. Ο αυτός. Ιωάννου Μοναχού.

Κυριε, εν Βηθλεέμ παραγέγονας, εν τω Σπηλαίω παρώκησας, ο ουρανόν τον θρόνον έχων, εν φάτνη ανεκλίθης, ον στρατιαί κυκλούσιν Αγγέλων, Ποιμέσι συγκατέβης, ίνα σώσης ως εύσπλαγχνος το γένος ημών δόξα σοι.

Νυν απολύεις. το Τρισάγιον.

Απολυτίκιον. Ήχος πλ. α . Τον συνάναρχον Λόγον

Των Αγίων Νηπίων τον θείον όμιλον, ων ο Ηρώδης φονία χειρί απέκτεινεν, ανυμνήσωμεν πιστοί ως θείους Μάρτυρας· ότι προσήχθησαν Χριστώ, Νηπιάσαντι σαρκί, ως άμωμα ιέρεια, εκδυσωπούντα απαύστως, ελεηθήναι τας ψυχάς ημών.

Έτερον. Ήχος δ´. Ταχύ προκατάλαβε.

Μαρτύρων προσήχθητε, παρεμβολή θαυμαστή, Χριστώ Παιδομάρτυρες τω εκ Παρθένου ημίν, σαρκί νηπιάσαντι· αίμασι δε τιμίοις, εξυφάνατε πρώτον, ένδυμα ευφροσύνης τη σεπτή Εκκλησία, η πάντοτε πρεσβείαις υμών, ειρήνην βραβεύετε.

Το της Εορτής.

Η Γέννησίς σου Χριστέ ο Θεός ημών, ανέτειλε τω κόσμω το φως το της γνώσεως, εν αυτή γαρ οι τοις άστροις λατρεύοντες, υπό αστέρων εδιδάσκοντο, Σε προσκυνείν τον Ήλιον της δικαιοσύνης, και Σε γινώσκειν εξ ύψους ανατολήν, Κύριε δόξα σοι.
Απόλυσις.
ΕΙΣ ΤΟΝ ΟΡΘΡΟΝ
Μετά την α  Στιχολογίαν, Κάθισμα. Ήχος α . Τον τάφον σου Σωτήρ.

Χριστού του δι’ ημάς, εκ Παρθένου τεχθέντος, εν πόλει Βηθλεέμ, απονοία Ηρώδου, σεπτοί Πρωτομάρτυρες, ανεδείχθητε Νήπια, ω πρεσβεύετε, εν παρρησία απαύστως, ίνα λάβωμεν, παραπτωμάτων την λύσιν, και έλεος άνωθεν.

Δόξα. Όμοιον.

Χριστώ τω εξ αγνής, σαρκωθέντι Παρθένου, προσήχθησαν σεπτώς ως αρνία προβάτων, σφαγέντα τα Νήπια, οι κλυτοί αρχιμάρτυρες· ους αινέσωμεν, εν λιγυροίς εγκωμίοις, ω φιλέορτοι, πανευλαβώς προσκυνούντες, Κυρίου την Γέννησιν.

Και νυν. Της Εορτής. Όμοιον.

Εν φάτνη δι’ ημάς, των αλόγων ετέθης, μακρόθυμε Σωτήρ, νηπιάσας βουλήσει· Ποιμένες δε Σε ύμνησαν, μετ’ Αγγέλων κραυγάζοντες· Δόξα αίνεσις, τω επί γης γεννηθέντι, και υψώσαντι, των γηγενών την ουσίαν, Χριστώ τω Θεώ ημών.

Μετά την β  Στιχολογίαν, Κάθισμα. Ήχος α´. Τον τάφον σου Σωτήρ.

Αστέρος αισθητού, οδηγούντος τους Μάγους, αστέρες νοητοί, οι αρτίτοκοι Παίδες, λαμπρώς εξανέτειλαν, γηγενών τω πληρώματι· ους ηθέλησεν, ο βασιλεύς αποκρύψαι, και ελάμπρυνε, δια σφαγής επί πλείον 
αυτούς ουν τιμήσωμεν.

Δόξα. Ήχος δ´. Κατεπλάγη Ιωσήφ.

Νυν πεπλήρωται σαφώς, Ιερεμίου η φωνή· εν Ραμά γαρ οδυρμός, ηκούσθη μέγας και κλαυθμός, και η Ραχήλ απαράκλητος των Νηπίων, τέκνων θρηνωδεί, την τελείωσιν, α ξίφους ακμή, εφονεύσατο· αλλ  οὐρανὸς αγάλλεται και χαίρει, υποδεξάμενος Μάρτυρας. Αυτών πρεσβείαις, Σωτήρ του κόσμου,
 σώσον τας ψυχάς ημών.

Και νυν. Της Εορτής. Όμοιον.

Ο αχώρητος παντί, πως εχωρήθη εν γαστρί; Ο εν κόλποις του Πατρός, πως εν αγκάλαις της Μητρός; Πάντως ως οίδεν, ως ηθέλησε και ως ηυδόκησεν, άσαρκος γαρ ων, εσαρκώθη εκών, και γέγονεν ο ων, ο ουκ ην δι  ημας· και μη εκστάς της φύσεως μετέσχε, του ημετέρου φυράματος. Διπλούς ετέχθη, Χριστός τον άνω, κόσμον θέλων αναπληρώσαι.

Μετά τον Πολυέλεον, Κάθισμα. Ήχος δ´. Ο υψωθείς εν τω Σταυρώ.

Τον γεννηθέντα δι’ ημάς εν σπηλαίω, Ηρώδης σφάττειν δολερώς εκζητήσας, κατά Βρεφών ηκόνισε, το ξίφος ο δεινός. Όθεν ως ουκ ώετο, μαρτυρόπλοκον στέφος, τω Χριστώ ανέπλεξε, Βασιλεί ως μεγάλω· ω δόξαν δώμεν άπαντες πιστοί, αυτού υμνούντες την άφατον κένωσιν.

Δόξα. Ήχος γ´. Την ωραιότητα.

Σήμερον άπασα, κτίσις αγάλλεται, τοις Γενεθλίοις σου, Σώτερ φιλάνθρωπε, επιτελούσα ιερώς, Νηπίων την θείαν μνήμην, και αυτών προσάγουσα, ώσπερ δώρον το άθροισμα, αίνον αναμέλπει σοι, γηθοσύνως κραυγάζουσα· Τω ούτως ευδοκήσαντι δόξα, Θεώ ημών σεσαρκωμένω.

Και νυν. Της Εορτής. Όμοιον.

Θαύμα παράδοξον, γέγονε σήμερον, ο γαρ Σωτήρ ημών, εν τω σπηλαίω σαρκί, ώφθη εκ Κόρης δι’ ημάς, καθώς αυτός επίσταται. Μάγοι μετά δώρων δε, ως Βασιλεί προσεκύνησαν. Ποιμένες μετ  Αγγέλων τε, εδοξολόγουν αυτόν, μεθ  ων και ημείς βοώμεν αυτώ· δόξα τω δι  ημάς ενανθρωπήσαντι.

Οι Αναβαθμοί, ήτοι το α’  Αντίφωνον των Αναβαθμών του δ´ ήχου
Προκείμενον: Θαυμαστός ο Θεός εν τοις Αγίοις αυτού.

Στιχ.: Τοις Αγίοις τοις εν τη γη Αυτού εθαυμάστωσεν ο Κύριος.

Ευαγγέλιον, ανάγνωθι το εν τη Λειτουργία των Χριστουγέννων.

Ο Ν´.
Δόξα. Ταις των Αθλοφόρων...
Και νυν. Ταις της Θεοτόκου...

Ιδιόμελον. Ήχος πλ. β´. Στιχ. Ελεήμον, ελέησόν με, ο Θεός...
Ο παλαιός των ημερών, ο εξ αγίας Παρθένου δι  ημάς, ως βρέφος εν Βηθλεέμ νηπιάσας, την των Νηπίων σφαγήν, ως δώρον προσεδέξατο τίμιον, και δι  αυτής των Μαρτύρων, ηνέωξε το ουράνιον στάδιον. Χορευέτω η Εκκλησία, ενδυσαμένη αυτών την ευπρέπειαν, και μετ  Αγγέλων βόησον· Δόξα εν υψίστοις Θεώ, και επί γης ειρήνη, εν ανθρώποις ευδοκία.

Σώσον, ο Θεός, τον λαόν σου...

Είτα· ο Κανών της Εορτής και οι Κανόνες των Νηπίων.

Κανών πρώτος των Νηπίων, οι η ακροστιχίς· Νεο(γ)να Χ(ρ)ιστ(ο)υ θ(υ)μα(τ)α στ(ε)φω λ(ο)γοι(ς). Εν δε τοις Θεοτοκίοις· Γεωργίου.
Ωδή α´. Ήχος πλ. β´. Ως εν ηπείρω πεζεύσας.

Νεοποιείται η κτίσις και η βροτών, φύσις αναπλάττεται, εν σαρκί του Ποιητού, πάντων υπέρ έννοιαν Χριστού, τικτομένου εξ αγνής, και παναχράντου Μητρός.

Εκ στελεχών νεοφύτων η του Χριστού, Εκκλησία σήμερον, ώσπερ άνθη ευθαλή, δρεψαμένη αίματα τερπνώς, εφηδύνεται αυτοίς και ωραΐζεται.

Οι ποταμοί των αιμάτων των ευσεβών, Παίδων την απόνοιαν, και μανίαν νοητώς, του Ηρώδου έκλυσαν· διο, υποβρύχιον αυτού ώφθη το θέσπισμα.

Θεοτοκίον.

Γη της προτέρας κατάρας της εν Εδέμ, λύτρωσιν εδέξατο, εν αυτή του Λυτρωτού, γεννηθέντος Άχραντε εκ σου, και καινίσαντος αυτήν, και αγιάσαντος.

Κανών δεύτερος των Νηπίων, άνευ Ακροστιχίδος. Ποίημα Αγίου Ανδρέου του Κρήτης. Ήχος δ´. Άσωμεν ωδήν επινίκιον.

Ηρώδην ανελείν σε βουλόμενον, ως Θεός τον διώκοντα, έφυγες Χριστέ ο Θεός ο δε προς φόνον εκτραπείς, των Νηπίων την χλόην εθέρισεν.

Ευφραίνου Βηθλεέμ η φοινίξασα, ενδόξως των Νηπίων, τα αίματα· Χριστός γαρ αυτοίς, φως υπάρχει και ζωή· δι  αὐτὸν γαρ θανάτου εγεύσαντο.

Κλαίει η Ραχήλ απαράκλητα, τα τέκνα αυτής, καθώς γέγραπται κραυγάζουσα· οίμοι, οίμοι, ουκ εισί, τω Χριστώ γαρ θυσία προσήχθησαν.

Θεοτοκίον.

Θεοτόκε η Μήτηρ του όντως Θεού, περιφρούρει και φύλαττε, και σώζε πάντας εν περιστάσει, τους εν αληθεία και φόβω, Μητέρα σε Θεού καταγγέλοντας.

Κανών πρώτος. Ωδή γ´. Ουκ εστίν άγιος.

Νεφέλαι στάξατε εν γη, γλυκασμόν ευφροσύνης· εκ νεφέλης φωτός γαρ, ανέτειλεν ο Χριστός, εν Σπηλαίω σαρκικώς, υπέρ πάσαν, έννοιαν τικτόμενος.

Απημφιάσατο την πριν, των ανθρώπων η φύσις, ακοσμίαν και κόσμον, περιέθετο τερπνόν, του κοσμήτορος αυτής, εκ Παρθένου, σαρκί ανατείλαντος.

Χορός θεόλεκτος βρεφών, εν σαρκί γεννηθέντι, προσηνέχθη τω Κτίστη, ως θυσία μυστική, τυθείσα δια σφαγής, μαρτυρίου, και θείας αθλήσεως.

Θεοτοκίον.

Εκ των αχράντων σου Αγνή, και τιμίων αιμάτων, σαρκωθείς απορρήτως, ο Λογος ο του Θεού, ανέδειξεν ως Θεός, των κτισμάτων, σε απάντων Δεσποιναν.

Κανών δεύτερος, Μη καυχάσθω ο καυχώμενος.

Όπερ ης ουκ αποθέμενος, και προσελάβου Σωτήρ ως ηυδόκησας, όπερ ουκ ης δι  ἄφατον, φιλανθρωπίαν σου· εις Υιός αμέριστος, εχρημάτισας
 διπλούς ταις φύσεσιν.

Ακατάληπτος η σύλληψις, και υπέρ λόγον η ένσαρκος πρόοδος, η εκ Παρθένου Κύριε, της ευσπλαγχνίας σου· αλλά φώτισον και ημάς, τη λαμπρότητι
 σης επιγνώσεως.

Ο Ηρώδης πάλιν μαίνεται, την των Νηπίων θερίσαι άσταχυν, και Ραχήλ οδύρεται, και η Ραμά συν αυτή, αναίρεσιν την αυτών, και ουκ ήθελε παρακληθήναί φησιν.

Θεοτοκίον.

Ω γαστήρ ουρανόν φέρουσα, ύψος και πλάτος εν η ο Θεός ημών, αδαμιαίος γέγονε, και αγαγών ημάς, επί την αρχαίαν ζωήν, και το πρόσλημμα θεώσας το εξ ημών!

Κάθισμα. Ήχος δ´. Επεφάνης σήμερον.

Τω τεχθέντι σήμερον, εκ της Παρθένου, των Νηπίων στράτευμα, ως Ποιητή και Βασιλεί, δεκτά προσάγονται σφάγια, προτεθυμένα, Χριστώ δια πίστεως.

Δόξα. Ήχος δ´. Ταχύ προκατάλαβε.

Χριστώ νηπιάσαντι, εκ της Παρθένου φρικτώς, ως δώρον προσήνεγκται, ο των Νηπίων χορός, Ηρώδου ωμότητι. Δεύτε ουν ευφρανθώμεν, τη αυτών αναιρέσει, ότι Αβραμιαίοις, κατοικίσαντες κόλποις, πρεσβεύουσιν απαύστως, υπέρ των ψυχών ημών.

Και νυν. Της Εορτής. Όμοιον.

Ενθέως ευφραίνεται η κτίσις σήμερον· Χριστός γαρ ο Κυριος, Πατρός ανάρχου Υιός, εκ Κορης γεννάται αγνής· άπαν το των ανθρώπων, γένος αθανατίζων, λύων τε την κατάραν, της προμήτορος Εύας. Διο ευχαριστούντες αυτώ, εν ύμνοις δοξάσωμεν.

Κανών πρώτος. Ωδή δ´. Χριστός μου δύναμις.

Ιδούσαι Κυριε, την εν Σπηλαίω σου, συγκατάβασιν τάξεις Αγγελικαί, φόβω εξεπλάγησαν, και διανύμνησαν Χριστέ, το ανείκαστόν σου έλεος.

Συνέσει Κυριε, ο τεκτηνάμενος, πάσαν κτίσιν βουλήσει σωματικώς, σεαυτόν ηρίθμησας, εν τοις ποιήμασι τοις σοις, και εν τούτοις αναπέπαυσαι.

Το ξίφος ώθησε, μανείς ο άνομος, και παράφρων Ηρώδης καθ' εαυτού, ανελείν πειρώμενος, τον Ευεργέτην του παντός, και ανώλεθρον Θεότητι.

Θεοτοκίον.

Ωραίαν κάλλει σε, υπεραστράπτουσαν, του Υιού σου ακτίσιν οι των εθνών, δωροφόροι Άχραντε, ιδόντες θέαμα καινόν, και παράδοξον ανύμνησαν.

Κανών δεύτερος. Εισακήκοα ο Θεός.

Δεύτε συμφώνως πιστοί, των γενεθλίων μετ  ἐγκωμίων, την ημέραν εορτάσωμεν, εν ψαλμοίς γεραίροντες, τον εν σπηλαίω βρέφος τικτόμενον.

Μιαιφονίαν η Βηθλεέμ, την του Ηρώδου αναβοώσα, διελέγχει την παράνομον αλλ  αὐτὸς ως θύματα, τα των Βρεφών συστήματα δέχου Χριστέ.

Ιερεμίας ο μέγας φησί, Προφήταις πάλαι προανεφώνει· Εν Ραμά σφαγή γενήσεται, δια τον τικτόμενον, εν Βηθλεέμ Χριστόν τον Θεόν ημών.

Θεοτοκίον.

Χαίρε πύλη των ουρανών, δι  ἧς διήλθεν αρρήτω λόγω, Βασιλεύς ο επουράνιος, και τηρήσας άμωμον, εσφραγισμένην πάλιν κατέλιπεν.
Κανών πρώτος. Ωδή ε´. Τω θείω φέγγει σου.
Υπερεκκέχυται ο κρατήρ, ο της ευσπλαγχνίας σου Χριστέ, εις τα ποιήματα άπαντα, και αφθόνου ταύτα, ελέους έπλησε, σαρκί επιφανέντος, 
και γεννηθέντος σου.

Θυματα άμωμα τω Χριστώ, σήμερον προσήχθησαν ομού, και μυστικώς ανηνέχθησαν, ως πυρί τω ξίφει ολοκαυτούμενα, τα Βρέφη, και των θείων βραβείων έτυχον.

Θεοτοκίον.

Ρείθρα επήγασε νοητά, της αθανασίας ο εκ σου, σαρκί τεχθείς, εν Σπηλαίω Αγνή, και την των ανθρώπων φύσιν κατήρδευσεν, αφθαρσία πλουτίσας, αυτήν ως εύσπλαγχνος.

Κανών δεύτερος. Ανατείλαν μοι Κύριε.

Δεσποτικήν πανήγυριν, οι φιλέορτοι σήμερον, ανακηρύττομεν του Σωτήρος, τα σπάργανα ορώντες, και ποιμένας κήρυκας, και των Μάγων σύστημα, δώρα προσφέροντας Χριστώ.

Χορεύει πάσα σήμερον, η φύσις η του θήλεος, ότι τον γόνον αποδίδει, τω Κτίστη και Δεσπότη, Χριστώ τω Θεώ ημών, και καυχάται λέγουσα· νυν ουκ άτεκνος εγώ.

Ηρώδης ο δυσώνυμος, τον Φαραώ μιμούμενος, ο μη καμφθείς μητρώοις σπλάγχνοις, τα βρέφη κατασφάττει, δια τον τικτόμενον, εν σπηλαίω και φάτνη, Χριστόν τον μόνον Λυτρωτήν.

Θεοτοκίον.

Ως πύλην αδιόδευτον, και βάτον ακατάφλεκτον, και αλατόμητόν σε όρος, εξ ου λίθος ετμήθη, ο εκ σου σαρκούμενος, ανυμνούμεν Δέσποινα, Μήτηρ του πάντων Ποιητού.

Κανών πρώτος. Ωδή στ´. Του βίου την θάλασσαν.

Μύρα ευωδέστατα, αναδέδωκεν η γη, εν ταύτη υπέρ έννοιαν, του ακενώτου μύρου εκ της Αγνής, σαρκί αναβλύσαντος, και βροτούς, ευωδίας θείας πλήσαντος.

Αίμασιν εφοίνιξεν, ο Ηρώδης των Βρεφών, την Βηθλεέμ ο δείλαιος, αλλά ταύτα βοήσαντα προς Θεόν, ένδικον ειργάσαντο, την αυτού καταδίκην, και τον όλεθρον.

Θεοτοκίον.

Γεννάται ο άχραντος, Θεός Λογος εν γαστρί, εκ σου εν χρόνω Άχραντε, ίνα ζωήν την άχρονον τοις εν γη, και λήξιν αιώνιον, χορηγήση, και δόξαν την ακήρατον.

Κανών δεύτερος. Ζάλη με λογισμών.

Σήμερον χορευέτω πάσα η κτίσις, ότι τα γενέθλια, τηρούνται νυν του Σωτήρος, και η μνήμη εφέστηκε φαιδρώς, των Νηπίων καὶ δεύτε, 
πανηγυρίσωμεν άπαντες.

Φησί γαρ· Εν Ραμά θρήνος ἠκούσθη· Ραχήλ γαρ κλαίουσα, τα Νήπια ου μετρίως· Ιερεμίας γαρ νυν προφητεύει, δια τον εκ Μαρίας, 
εν Βηθλεέμ γεννηθέντα Χριστόν.

Φοινίσσεται η γη άπασα το αίμα, των Νηπίων σήμερον, και Βηθλεέμ εγκαυχάται, ως τα τέκνα πληθύνασα αυτής, και δέχεται ως δώρα, 
μιαιφονίαν την άδικον.

Θεοτοκίον.

Έλυσας την άραν της προγόνου· την χαράν γαρ έτεκες, η εν μητράσι Παρθένος, τον αναλλοίωτον Λόγον εν σαρκί αυτόν Θεογεννήτορ, 
υπέρ του κόσμου ικέτευε.

Κοντάκιον.

Αστήρ Μαγους έπεμψε, προς τον τεχθέντα, και Ηρώδης άδικον, στρατόν απέστειλε κενώς, φονοκτονήσαι οιόμενος, τον εν τη φάτνη ως Νήπιον κείμενον.

Ο Οίκος

Των άνω και των κάτω νυν ομού ευφραινομένων, εν τη επιφανεία του πάντων Βασιλέως, Ηρώδης μόνος συναλγεί, συν τοις προφητοκτόνοις Ιουδαίοις· εικός γαρ μόνους αυτούς οδύρεσθαι· ου γαρ από του νυν βασιλεύσουσιν, αλλ' η βασιλεία του Κυρίου, και έτι κρατήσει, τα θράση των εχθρών αποκρουομένη, και τα πλήθη των πιστών συγκαλουμένη, μετά των σεπτών Νηπίων του κατοπτεύειν, τον εν τη φάτνη ως Νήπιον κείμενον.

Συναξάριον.

Τη ΚΘ  τοῦ αυτού μηνός, Μνήμη των Αγίων Νηπίων, των υπό Ηρώδου αναιρεθέντων, χιλιάδων δεκατεσσάρων.

Στίχοι.

Δια ξίφους άωρα μητέρων βρέφη,

Άνειλεν εχθρός του βρεφοπλάστου Βρέφους.

Νήπια αμφ  ἐνάτην τάμον εικάδι παππάζοντα.

Προστάξας ο βασιλεύς των Ιουδαίων Ηρώδης τοις Μάγοις υποστρέψαι και διαγγείλαι αυτώ τα περί του γεννηθέντος Βασιλέως, ον ο αστήρ, ω ηκολούθουν, εμήνυεν, όπως συν εκείνοις προσκυνήση αυτόν· και του Αγγέλου ειπόντος αυτοίς, μη ανακάμψαι προς Ηρώδην, αλλά δι  ἄλλης οδού αναχωρήσαι εις την χώραν αυτών· και τούτο ποιησάντων, ιδών ότι ενεπαίχθη υπ  αὐτῶν, εθυμώθη λίαν· και εψηφίσατο ακριβώς τον χρόνον του φαινομένου αστέρος, και αποστείλας στρατιώτας, εφόνευσε πάντας τους εν Βηθλεέμ παίδας και εν πάσι τοις ορίοις αυτής, από διετούς και κατωτέρω· τούτο θέμενος εν τη διανοία αυτού, ως ει πάντας τους παίδας φονεύσειε, πάντως αποθανείται και ο μέλλων βασιλεύσαι, και ουκ επιβουλεύσει αυτώ· αλλ  εἰς μάτην εκοπίασεν ο παράφρων, μη ειδώς ότι Θεού βουλήν άνθρωπος εμποδίσαι ου δύναται. Όθεν εκείνοις μεν προεξένησε Βασιλείαν ουρανών, εαυτώ δε κόλασιν αιώνιον.

Τη αυτή ημέρα, μνήμη πάντων των Χριστιανών, και αδελφών ημών, των εν λιμώ και δίψη και μαχαίρα και κρύει τελειωθέντων.

Τελείται δε η αυτών Σύναξις εν τοις Χαλκοπρατείοις εις τον ναόν της Υπεραγίας Θεοτόκου, ένθα η αγία σορός.

Στίχοι.

Σωθήναι πάντας τους βροτούς, Σώτερ, θέλων,

Εις τούτο κρίσεις μηχανάσαι πανσόφως.

Τη αυτή ημέρα, Μνήμη του Οσίου Πατρός ημών Μαρκέλλου, Ηγουμένου της Μονής των Ακοιμήτων.

Στίχοι.

Αϋπνία δους πάντα τον ζωής χρόνον,

Μάρκελλε, κοιμήθητι μικρόν εν τάφω.

Ούτος ο όσιος Πατήρ ημών Μάρκελλος υπήρχεν από Απαμείας, της δευτέρας Συρίας, εξ ενδόξου γένους και περιφανούς· όθεν και πάσαν την εν λόγοις παίδευσιν μετήλθε. Και ταύτην παριδών, κατέλιπε τα οικεία και παραγίνεται εις Έφεσον, και ξενίζεται παρά τισιν ευσεβέσι· και εν τινι των Μοναστηρίων εισελθών και ασκήσας καλώς, παραγίνεται προς τον Άγιον Αλέξανδρον, όντα εν τη Μονή των Ακοιμήτων, μαθών περί της ενθέου και υψηλής αυτού πολιτείας· και εν τη αυτή Μονή την διαγωγήν ποιησάμενος, και πάντας υπερβαλών ταις καθ  ἡμέραν προς αρετήν προκοπαίς, μετά την κοίμησιν Αλεξάνδρου και Ιακώβου, του μετ  ἐκεῖνον χρηματίσαντος Ηγουμένου, της Μονής καθίσταται αρχηγός. Πολλών δε θαυμάτων τη του Χριστού χάριτι επιδειξάμενος δύναμιν, εν αυτή τη Μονῇ κοιμηθείς, ανεπαύσατο εν Κυρίω.

Τη αυτή ημέρα, Μνήμη του Οσίου Πατρός ημών Θαδδαίου του Ομολογητού.

Στίχοι.

Και Θαδδαίος ίσχυσε κατά της πλάνης,

Ομολογητής αναφανείς ως μέγας.

Ούτος ο εν αγίοις Πατήρ ημών Θαδδαίος απελεύθερος γέγονε Θεοδώρου, του την Μονήν των Στουδίων εκ βασιλικής εξουσίας λαβόντος, και κοινόβιον ποιήσαντος. Κείρας δε και ούτος την κόμην της κεφαλής αυτού εν τη αυτή Μονή, γέγονε μοναχός· και πολιτείαν κτησάμενος θεάρεστον, ηγαπήθη παρά πάντων· νηστείαν γαρ και αγρυπνίαν είχε πολλήν, γλώσσης εγκράτειαν, προσοχήν των θείων λόγων, χαμευνίαν και υπακοήν υπερβάλλουσαν, μηδέν άλλο έχων, πλην ων περιβέβλητο.

Των δυσσεβών δε τότε Εικονομάχων, Μιχαήλ φημί του Τραυλού, και Θεοφίλου του υιού αυτού, κατά συγχώρησιν Θεού, κρατούντων, πάντας τους ευσεβείς Επισκόπους και Ηγουμένους, ους μεν απέκλειον, ους δε εξώριζον· εν οις ην και ο μέγας αγωνιστής Θεόδωρος, ο τούτου γεγονώς δεσπότης και ηγούμενος. Συν τούτω ουν ποτε ανελθών εν τω παλατίω και ο θεοφόρος ούτος Θαδδαίος, ζήλω θείω πυρωθείς, ήλεγξε τον δυσσεβή εκείνον βασιλέα ενώπιον πάσης της συγκλήτου. Ο δε εκέλευσε την του Σωτήρος ημών εικόνα ενεχθήναι, και τεθείναι εν τη γη, τον δε άγιον τούτον άνδρα επιστήναι άνωθεν της αγίας εικόνος, και μη βουλόμενον, κατεχόμενον υπό τινων ισχυρών ανδρών ασφαλώς, προς το μη μεταστήναι· καί, Ίδε, φησίν ο τύραννος, την του Χριστού σου εικόνα κατεπάτησας· λοιπόν συγκατάθου και εν τοις λοιποίς. Ο δε, εν αληθεία πεφωτισμένος την ψυχήν, απεκρίνατο προς αυτόν· Εγώ δυσσεβέστατε, και πάσης ακαθαρσίας πεπληρωμένε τύραννε, ουκ εξ ιδίας γνώμης τούτο πεποίηκα· μη γένοιτο! αλλά της σης τούτο πανουργίας και αδίκου κρίσεως· προσκυνώ δε μάλλον εγώ τη αγία εικόνι του Κυρίου και Θεού μου, και κατασπάζομαι αυτήν, και υπέρ αυτής προθύμως αποθανείν αιρούμαι.

Τούτοις τοις λόγοις ο αλιτήριος αισχυνθείς, ως υπό αγροίκου και Σκυθογενούς και παντελώς ιδιώτου υβρισθείς, εκέλευσεν έμπροσθεν αυτού τω εδάφει ριφήναι και ανηλεώς τύπτεσθαι· και τοσούτον αυτόν τοις ροπάλοις έτυψαν, άχρις αν και ήλπιζον αναπνείν. Είτα, νομίσαντες τεθνάναι, έσυρον εκ των ποδών έξω· ον και τινες των παρεστώτων δήσαντες, είλκυσαν ως θνησιμαίόν τι και ακάθαρτον δια πάσης της λεωφόρου· και ρίψαντες αυτόν πλησίον του τείχους, προς το μέρος της πηγής, υπέστρεψαν απολουσάμενοι. Ο δε μακάριος Θαδδαίος, ευχαρίστως πάντα και γενναίως υπενεγκών, τρεις επιβιούς ημέρας, απήλθε προς Κύριον.

Τη αυτή ημέρα, ο Όσιος Πατήρ ημών Βενιαμίν, εν ειρήνη τελειούται.

Στ.: Τοις εν καλώ λιπούσι γήρα τον βίον,

Και Βενιαμίν τον καλόν, συναπτέον.

Ούτος, ήναι ο εν τω Λαυσαϊκώ ιστορούμενος, ο υδρωπηκιάσας και τοσούτον εξογκωθείς, ώστε, όταν απέθανε, εχάλασαν τας παραστάδας της θύρας του κελλίου του, όπως εκβάλλωσι το λείψανόν του. Έλεγε δε ο μακάριος ούτος, το αξιομνημόνευτον τούτο απόφθεγμα· Την Βασιλικήν οδόν πορεύεσθε, και τα μίλια μετρείτε, και ουκ ολιγωρείτε.

Τη αυτή ημέρα, ο Όσιος Πατήρ ημών Αθηνόδωρος, εν ειρήνη τελειούται.

Στ.: Αθηνοδώρω δώρον εξ εμού λόγος,

Θείω γαρ ανδρί και νεκρώ πρέπει λόγος.

Τη αυτή ημέρα, Μνήμη του Οσίου Πατρός ημών Γεωργίου, Επισκόπου Νικομήδειας, του ποιητού τίνων ασματικών Κανόνων και Τροπαρίων.

Στίχοι.

Πανηγυριστής των υπέρ νουν πραγμάτων,

Ο Γεώργιος νυν κροτεί συν Αγγέλοις.

Ούτος, ήτο σύγχρονος του σοφού Φωτίου Πατριάρχου Κωνσταντινουπόλεως, προς τον οποίον και επιστέλλει. Εμελούργησε δε την Ακολουθίαν των Εισοδίων της Θεοτόκου, και δύο εγκώμια συνέθεσεν εις την αυτήν εορτήν. Ομοίως, εμελούργησε και τον προεότιον κανόνα εις τον Ευαγγελισμόν, και άλλους κανόνας έχει εις την Θεοτόκον. Ούτος, συνέγραψε και λόγους τινάς πανηγυρικούς· οίον εις τα Εισόδια, εις την Σύλληψιν της Αγίας Άννης, εις το Ειστήκεισαν παρά τω Σταυρώ του Ιησού· οίτινες σώζονται εν τοις χειρογράφοις του Όρους πανηγυρικοίς.

Τη αυτή ημέρα, τα Εγκαίνια του Ναού των Αγίων μ´ Μαρτύρων, πλησίον του Χαλκού Τετραπύλου.

Ταις αυτών πρεσβείαις, ο Θεός, ελέησον ημάς. Αμήν.

Κανών πρώτος. Ωδή ξ´. Δροσοβόλον μεν την κάμινον.

Απεμείωσε την νύκτα ο τεχθείς σαρκι, Ήλιος εκ Παρθένου Μητρός, και επηύξησε την διττήν ημέραν τοις πιστοίς, βοώσιν αυτώ ειλικρινώς· Ευλογητός ει ο Θεός, ο των Πατέρων ημών.

Σαλευθείσαν αθεότητι την άπασαν, κτίσιν ο εν Σπηλαίω τεχθείς, επεστήριξεν επιγνώσει πάλιν τη αυτού, απαύστως κραυγάζουσαν αυτώ· Ευλογητός ει ο Θεός, ο των Πατέρων ημών.

Τα ανεύθυνα μεν βρέφη απεθέρισεν, Ηρώδης μιαιφόνω χειρί, των ελπίδων δε, των ματαίων όλως εκπεσών, την ένδικον δίκην εαυτώ, θεοκτονίαν μελετών εναπεγράψατο.

Θεοτοκίον.

Ίδεν άπασα η κτίσις Θεονύμφευτε, τα θεία μεγαλείά σου, εν σαρκί εκ σου, του Δεσπότου πάντων και Θεού, τεχθέντος εν πόλει Βηθλεέμ, και συν τοις Μαγοις και Ποιμέσι σε ανύμνησεν.

Κανών δεύτερος. Ευλογητός ει ο Θεός.

Επέστη σήμερον ημίν, των Γενεθλίων ημέρα, και ύμνον πάντες κροτήσωμεν πιστοί· ήδη εισηκούσθη, η δέησις ημών.

Ιερεμίας ο σοφός, την των αώρων Νηπίων, προφητεύσας γαρ είπε την μέλλουσαν σφαγήν, δια τον τεχθέντα, εν κώμη Βηθλεέμ.

Ο παλαιός των ημερών, ο νηπιάσας ως βρέφος, των Νηπίων προσδέχεται σφαγήν, και την των Μαρτύρων, ηυτρέπισεν οδόν.

Θεοτοκίον.

Χαίρε ναέ θεϊκέ, χαίρε κατάσκιον όρος, χαίρε λυχνία χρυσή· χαίρε τράπεζα, και θείε κιβωτέ, χαίρε Παναγία Θεογεννήτορ.

Κανών πρώτος. Ωδή η´. Εκ φλογός τοις Οσίοις.

Φωτοφόρον η κτίσις, στολήν ενδέδυται, και κατήφειαν πάσαν, όλως απέθετο, του καινοποιού και Δεσπότου τεχθέντος εν γη· ον υπερυψούμεν, εις πάντας τους αιώνας.

Ως χρυσίον και σμύρναν, Χριστέ και λίβανον, τας ημών ικεσίας, δέξαι φιλάνθρωπε, και ως των Βρεφών των αγίων τα αίματα, πρόσδεξαι οικτίρμον, διδούς ημίν ελέη.

Λελυμένα του βίου, και της παρούσης ζωής, δι' ενθέου θανάτου, βρέφη ανεύθυνα, προς τον αθλοθέτην Θεόν εχωρήσατε, τον την αιώνιον, ζωήν ημίν διδούντα.

Θεοτοκίον

Ο εκ σου εν Σπηλαίω, τεχθείς Πανάχραντε, αιωνίους ανθρώποις, σκηνάς ηυτρέπισε, τοις ειλικρινώς, Θεοτόκον υμνούσί σε, και υπερυψούσιν, εις πάντας τους αιώνας.

Κανών δεύτερος. Εν πυρί φλογός.

Των Αγγέλων τα στρατεύματα, Χερουβίμ Σεραφίμ, Κύριε μετά ποιμένων, ύμνον άδουσι τερπνόν, υμνούντες και βοώντες, σε τον γεννηθέντα, σπηλαίω υπογαίω σαρκί, εις πάντας τους αιώνας.

Φωνή ως ηκούσθη εν Ραμά, και κλαυθμός των Βρεφών, σήμερον οι των Αγγέλων, εξεπλάγησαν χοροί, υμνούντες και βοώντες, Χριστόν τον εκ Μαρίας, τεχθέντα εν σπηλαίω, εις σωτηρίαν κόσμου.

Η γη επορφύρετο τοις αίμασι, και ως ρόδα αγρού, έπιπτον εκ των αγκαλών, των μητρώων τα βρέφη, πατέρων και μητέρων, ολολυγμός βιαίως, εις τούτο μόνον αφορώντες, το εκ Μαρίας βρέφος.

Θεοτοκίον.

Τις ακούων ουκ εξίσταται, ότι μήτραν Θεός ώκησε και βρέφος ώφθη, άνευ πάθους και φθοράς; Ω πλούτου ευσπλαγχνίας! ω βάθους μυστηρίου! Ο πάντα περιέπων, σαρκί εφανερώθη.

Κανών πρώτος. Ωδή θ´. Θεόν ανθρώποις.

Γνωστόν εδείχθη Χριστέ το έλεος, το υπέρ νουν της σης φιλανθρωπίας τοις Έθνεσιν· εν σαρκί γαρ Δεσποτα επτώχευσας, ίνα πλούτου μετόχους, κρείττονος Κυριε, ποιήσης ημάς ως αγαθός, και πολυέλεος.

Ο σος Παρθένε τόκος ο άρρητος, ξένην βροτοίς και θείαν παρασχών αναγέννησιν, και την κτίσιν πάσαν εκαινούργησε, και τους εν γη, Αγγέλοις ήνωσεν άδοντας, και δοξολογούντάς σε αεί και μεγαλύνοντας.

Ισχύς Ηρώδου του πολεμήτορος, τη των βρεφών μανέντος αναιρέσει ησθένησε· την αήττητον γαρ ταύτα δύναμιν, εκ Θεού εζωσμένα, χάριτι πίστεως, προς τον αθλοθέτην και Θεόν, φαιδρώς ανέδραμε.

Θεοτοκίον.

Υιούς Θεού ημάς απειργάσατο, ο γεννηθείς σαρκί Θεός εκ σου Παναμώμητε, και το πρώτον δέδωκεν αξίωμα, τοις αυτόν δεξαμένοις, και Θεομήτορα, σε δοξολογούσιν εκτενώς, και μεγαλύνουσιν.

Κανών δεύτερος. Την υπερένδροσον πάλαι.

Προφητεύων μήπω μαθόντες Παίδες, την σκιώδη μανίαν εφαύλισαν, και τον φθόνον έρρηξαν, τούτου τον παράφρονα.

Τον νηπιάσαντα Λόγον εκ Παρθένου, και τα Νήπια δόντα αγήρω ζωή, και αβραμιαίοις κόλποις, οικίσας μεγαλύνομεν.

Τον Ηρώδην μανίαν εκτακέντα, των Νηπίων την χλόην εθέρισε, και του ζην αποσπάσας, τούτους εισοικίζει Χριστώ.

Θεοτοκίον.

Την πορφύραν σου Λόγε αιμάσι, της Παρθένου υφανθείσαν και βαφείσαν, δίχα φθοράς δι  ἡμᾶς καθ  ἡμᾶς, φορέσας ενηνθρώπησας.

Εξαποστειλάριον. Τοις Μαθηταίς συνέλθωμεν.

Κλαυθμός πολύς εγένετο, οδυρμός τε και θρήνος, εν τη Ραμά ως έφησεν, ο θεόπνους Προφήτης εξ αγκαλών γαρ μητρώων, αποσπάσας Ηρώδης, τα Νήπια ανείλετο, εκζητών αποκρύψαι, τον εξ Αγνής, Ήλιον τεχθέντα εν γη Ιούδα, ον πάντες προσκυνήσωμεν, ως Σωτήρα του κόσμου.

Έτερον. Των Μαθητών ορώντων σε.

Η Βηθλεέμ μη στύγναζε, αλλ' ευθύμει, των ιερών Νηπίων τη αναιρέσει· θύματα γαρ τέλεια τω Δεσπότη, Χριστώ προσανηνέχθησαν· υπέρ αυτού γαρ σφαγέντα, συμβασιλεύουσι τούτω.

Θεοτοκίον.

Επί της γης ειρήνη και εν ανθρώποις, Θεοκυήτορ γέγονεν ευδοκία. Άγγελοι χορεύοντες εκραύγαζον· Εν τοις υψίστοις δόξα σοι, τω γεννηθέντι αφράστως, εν Βηθλεέμ εκ Παρθένου.

ΕΙΣ ΤΟΥΣ ΑΙΝΟΥΣ. 
Ήχος α´. Πανεύφημοι Μάρτυρες.

Χριστώ εκ Παρθένου δι  ημάς, σαρκί νηπιάσαντι, τα απειρόκακα Νήπια, δεκτά ως θύματα, ως τερπναί θυσίαι, ως άρνες νεόθυτοι, προσήχθησαν Ηρώδου ελέγχοντα, την ιταμότητα, και απαύστως ικετεύοντα, ίνα χάριν, και έλεος εύρωμεν.

Ευφραίνεσθε νυν πνευματικώς πιστοί εορτάζοντες· Βρεφών χορός γαρ συνήθροισται, θεοσυγκρότητος, υπέρ του τεχθέντος, Χριστού ενδεξάμενος, δι  αἵματος σεπτώς την τελείωσιν ον μακαρίζοντες, τον δι  οἶκτον νηπιάσαντα, ως Δεσπότην, ημών προσκυνήσωμεν.

Εγένετο άλλος Φαραώ, Ηρώδης ο άνομος, του παλαιού δολιώτερος, δια τον Κύριον εν σαρκί τεχθέντα, αποκτείνας Νήπια, του νέου Ισραήλ, α ειργάσατο, λαθών την έκβασιν, των Μαρτύρων αρχιμάρτυρας, υπέρ πάντων, ημών ικετεύοντας.

Βρεφών η Ραχήλ την εκκοπήν, εθρήνησε προπάλαι· η Εκκλησία δε σήμερον, φαιδρώς αγάλλεται, ως πορφύραν θείαν, και βύσσον πολύτιμον, αυτών στολιζομένη τα αίματα και εορτάζουσα, μεγαλύνει τον φιλάνθρωπον, τον εκ Κόρης, αγνής νηπιάσαντα.

Δόξα. Ήχος πλ. β´.
Αγαλλιάσθω σήμερον Βηθλεέμ, ότι πόλις ώφθης του μεγάλου Βασιλέως, και μη στύγναζε τη των νηπίων αναιρέσει Ραχήλ γαρ ως Αβραάμ εις θυσίαν, αυτά τω δι  ἡμᾶς νηπιάσαντι προσέφερε, ελέγχουσα την του Ηρώδου κακίαν. Ευφράνθητι ευφροσύνην αιώνιον, ότι νοητός παράδεισος ανεδείχθης, εξανθήσασα Παίδας αγίους, ηλικιώτας τη Γεννήσει Χριστού. Στάλαξον τοις όρεσί σου γλυκασμόν, ως αρνία προβάτων πρώτη προσάξασα, τω Ποιμένι τους Παιδομάρτυρας αυτού, τους πρεσβεύοντας εκτενώς, υπέρ ειρήνης του κόσμου, και σωτηρίας των ψυχών ημών.

Και νυν. Το της Εορτής. Ο αυτός.

Χορεύουσιν Άγγελοι πάντες εν ουρανώ, και αγάλλονται σήμερον σκιρτάάδέ πάσα η κτίσις, δια τον γεννηθέντα εν Βηθλεέμ Σωτήρα Κύριον ότι πάσα πλάνη των Ειδώλων πέπαυται, και βασιλεύει Χριστός εις τους αιώνας.

Δοξολογία Μεγάλη και Απόλυσις.

ΕΙΣ ΤΗΝ ΛΕΙΤΟΥΡΓΙΑΝ

Τα Τυπικά, οι Μακαρισμοί, και εκ μεν του Κανόνος της Εορτής η γ  ᾨδή, εκ δε του Κανόνος των Αγίων Νηπίων η στ´.
Απόστολον, ζήτει εν τη ΣΤ  ώρα της Μ. Παρασκευής και Ευαγγέλιον εν τη θ’  ώρα των Χριστουγέννων.

Κοινωνικόν: Εις μνημόσυνον αιώνιον έσται δίκαιος. Αλληλούϊα.

Μεγαλυνάριον.

Χαίροις θεηγόρος παρεμβολή, των ακάκων Παίδων, των τυθέντων εν Βηθλεέμ, Ηρώδου μανία, του μισητού τυράννου, δια τον εκ Παρθένου, ενανθρωπήσαντα.

Δίστιχον.

Κύριλλος χορόν απειροκάκων Παίδων

Υμνησε πιστώς ως πρώτους των Μαρτύρων.

Η/Υ ΠΗΓΗ:
voutsinasilias.blogspot.gr

http://voutsinasilias.blogspot.gr/2009/12/29.html

